
)کیتھی ہوکول( نے کام کرنے والے خاندانوں کے  KATHY HOCHULحسب استطاعت نگہداشت اطفال: گورنر 
  لیے نگہداشت اطفال کو مزید حسب استطاعت بنانے کے لیے بزنس نیویگیٹر پروگرام کا آغاز کیا

  
  ٹول کٹ نگہداشت اطفال کی خدمات تلاش کرنے میں ملازمین کی معاونت کے لیے آجروں کو مدد فراہم کرتی ہے

  
بزنس نیویگیٹر ریاست بھر میں حسب استطاعت نگہداشت اطفال تک خاندانوں کی رسائی کو بڑھانے کے لیے گورنر  

Kathy Hochul کیتھی ہوکول( کے جاری اقدام کا حصہ ہے(  
  
  

)کیتھی ہوکول( نے ایک بزنس نیویگیٹر نگہداشت اطفال ٹول کٹ کے اجراء کا اعلان کیا   Kathy Hochulآج گورنر 
ہے جو اپنے ملازمین کی، اپنے بچوں کے لیے معیاری، حسب استطاعت نگہداشت اطفال کی خدمات کو محفوظ بنانے  

کیئر اینڈ لرننگ کونسل  میں معاونت کرنے کے خواہاں آجروں کی مدد کے لیے ڈیزائن کی گئی ہے۔ ٹول کٹ کو ارلی 
(Early Care & Learning Council  نے گزشتہ سال کے ریاستی بجٹ میں گورنر کی طرف سے مختص کی )

$ ملین کی فنڈنگ سے تیار کیا۔ گورنر نے اس اقدام کا اعلان گزشتہ سال کے اسٹیٹ آف دی اسٹیٹ خطاب میں  1گئی 
ہتر بنانے  کیا تھا۔ یہ اقدام کام کرنے والے خاندانوں کے لیے نگہداشت اطفال کی رسائی اور استطاعت کو بڑھانے اور ب

  $ بلین کی سرمایہ کاری کا حصہ ہے۔7)ہوکول( کی تاریخی  Hochulکے لیے گورنر 
  

آجروں کو نگہداشت اطفال کے بارے میں تازہ ترین معلومات کے واحد ذریعہ سے لیس کرکے، بزنس نیویگیٹر ٹول کٹ  
نیو یارک میں کام کرنے والے زیادہ سے زیادہ خاندانوں کو معاون وسائل سے ملانے میں مدد کرے گی تاکہ وہ اپنے  

دیکھ بھال کرنے کے لیے کسی مشکل فیصلے پر  کیریئر کو آگے بڑھانے، یا اپنے بچوں کی محفوظ طریقے سے
سے زیادہ بچوں کے والدین کام کرنے والے ہیں،   800,000مجبور نہ ہوں۔ نیو یارک میں چھ سال سے کم عمر کے 

جس سے بچوں کی نشوونما اور والدین کی کام کرنے کی صلاحیت دونوں کے لیے نگہداشت اطفال کے محفوظ اور 
 ی اہمیت واضح ہوتی ہے۔ مہربان ماحول کی انتہائ

  
( کے  Regional Economic Development Councilریاست نیو یارک کے علاقائی اقتصادی ترقیاتی کونسل )

بزنس نیویگیٹر: ریاست نیو   – دس علاقوں میں سے ہر ایک میں بزنس نیویگیٹر ٹول کٹ قائم کی گئی ہے۔ ٹول کٹ 
ریاست بھر میں آجر کے نگہداشت اطفال کی گائیڈ بک کے    –  یارک میں نگہداشت اطفال سلوشنز کے لیے آجر کی گائیڈ 

طور پر کام کرنے اور ٹھوس اقدامات پیش کرنے کے لیے تیار کی گئی ہے جسے کاروباری رہنما، کاروبار مالکان اور  
انسانی وسائل کی ٹیمیں نگہداشت اطفال کی ایسی حکمت عملی تیار کرنے کے لیے استعمال کر سکتی ہیں جو ان 

  زمین کی ضروریات کو پورا کرے جن کے چھوٹے بچے ہیں۔ملا
  

"بحیثیت نیو یارک کی پہلی گورنر جو ماں بھی ہے، میں جانتی ہوں کہ جن کام کرنے والے پیشہ ور افراد کے گھر میں  
"نیو یارک کے لاتعداد  )ہوکول( نے کہا۔ Hochulگورنر چھوٹے بچے ہوتے ہیں ان کو کن چیزوں کا سامنا ہوتا ہے،" 

باشندوں کے لیے، یہ روزانہ کا چیلنج ہے جسے کاروباری اداروں اور افرادی قوت کے رہنماؤں نے طویل عرصے 
سے نظرانداز کیا ہے۔ آج، ہم اپنے آجروں اور کاروباروں کو استعمال کرنے کے لیے اپنے ٹول کٹ میں صحیح ٹولز 

و بڑھانے اور خاندانوں کے لیے استطاعت کو بہتر بنانے میں سرمایہ کاری  فراہم کر کے نگہداشت اطفال تک رسائی ک
 کر رہے ہیں۔"  



  
اقتصادی ترقی والے  10صفحات پر مشتمل ٹول کٹ کو مقامی نگہداشت اطفال ریسورس سینٹرز کے تعاون سے  56

علاقوں میں سے ہر ایک میں کاروباروں کی ورکشاپس کے ذریعے متعارف کرایا جا رہا ہے۔ پہلی ورکشاپ آج کیپٹل  
، کیپٹل  Brightside Upل میں منعقد ہوئی۔ یہ ریجن میں سکینیکٹیڈی کے ریورز کیسینو اینڈ ریزورٹ کے لینڈنگ ہوٹ

جنوری اور فروری میں   نو ورکشاپس ریجن چیمبر اور سنٹر فار اکنامک گروتھ کے اشتراک سے منعقد کی گئی۔ بقیہ 
  ریاست بھر میں مختلف تاریخوں اور مقامات پر منعقد ہوں گی۔

  
 New York State) ریاست نیو یارک کی ٹاسک فورس برائے دستیابی نگہداشت اطفالبزنس نیویگیٹر اقدام پہلی 

Child Care Availability Task Force, CCATF  سے آئی سفارشات میں سے ایک پر مبنی ہے جس کی )
)کیتھی ہوکول( نے کی تھی جب وہ لیفٹیننٹ گورنر تھیں۔ خاندانوں اور کاروبار دونوں کو  Kathy Hochulسربراہی 

کے اسٹیٹ آف دی اسٹیٹ   2023)ہوکول( نے اپنے  Hochulمدد فراہم کرنے کے لیے اپنے عزم کے تحت، گورنر 
کے بجٹ  2023-2024خطاب میں بزنس نیویگیٹر پروگرام قائم کرنے کی تجویز پیش کی اور ریاست کے مالی سال 

$ ملین مختص کیے۔ ضروری نگہداشت اطفال تک حسب استطاعت، آسان رسائی فراہم کرنے  1میں اس اقدام کے لیے 
$ بلین کی اولین سرمایہ کاری نے اس اقدام کو ممکن بنایا ہے اور اس سے 7)ہوکول( کی  Hochulکے لیے گورنر 

)ہوکول( کی   Hochulریاست نیو یارک بھر کے خاندانوں کے لیے استطاعت میں بہتری آئے گی۔ مزید برآں، گورنر 
 Child Care Assistanceنگہداشت اطفال اسسٹنس پروگرام )کے نافذ کردہ بجٹ میں  25قیادت میں، مالی سال 
Program, CCAP)  بلین کی ایک تاریخی ریاستی اور وفاقی سرمایہ کاری حاصل کی گئی۔1.8میں $  

  
OCFS   کمشنر اور ٹاسک فورس برائے دستیابی نگہداشت اطفال کی شریک چیئر ڈاکٹرDaMia Harris-

Madden محفوظ، اعلیٰ معیار کی اور مساوی ابتدائی تعلیم اور نگہداشت اطفال، چھوٹے  میڈن( نے کہا، -)ڈمیا ہیرس"
بچوں کی بہبود اور صحت مند نشوونما کے ساتھ ساتھ خاندانوں اور کمیونٹیز کو مضبوط بنانے کے لیے بہت ضروری  

ہر سال، نگہداشت ہے۔ والدین کے کام پر ہوتے ہوئے بچوں کے لیے محفوظ اور مہربان ماحول کی اشد ضرورت ہے۔ 
$ بلین کی کمائی، پیداواری صلاحیت اور آمدنی کا حرج ہوتا ہے۔ ہم  122اطفال دستیاب نہ ہونے سے ملک بھر میں 

)ہوکول( کی مسلسل سرمایہ کاری کے لیے شکر  Hochulبزنس نیویگیٹر پروگرام سمیت نگہداشت اطفال میں گورنر 
گزار ہیں۔ بچوں کی مناسب دیکھ بھال کی تلاش میں کارکنوں کی مدد کرنا نہ صرف انفرادی خاندانوں کی مدد کرتا اور  

بچوں کی صحت مند نشوونما کو فروغ دیتا ہے بلکہ نیو یارک کی اس عظیم ریاست میں ایک فروغ پزیر معیشت کی  
 ھی مدد کرتا ہے۔"  تعمیر میں ب

  
میں بتایا گیا ہے کہ   2021کی رپورٹ برائے  ریاست نیو یارک کی ٹاسک فورس برائے دستیابی نگہداشت اطفال 

ریاست نیو یارک کے کاروباری رہنماؤں کی اکثریت نے محسوس کیا کہ "بچوں اور چھوٹے بچوں کے لیے اعلیٰ معیار  
کی نگہداشت اطفال کی رسائی اور دستیابی کا فقدان ان کے کاروبار اور ملازمین کی خدمات حاصل کرنے اور انہیں 

کاروباری رہنماؤں نے یہ بھی کہا کہ ان کا ماننا ہے   75کی صلاحیت پر منفی اثر ڈالتا ہے۔" تقریباً % برقرار رکھنے  
سال تک کے بچوں کے لیے نگہداشت اطفال تک رسائی میں سرمایہ کاری ان کے کاروبار پر   3کہ پیدائش سے لے کر 
میں ٹاسک فورس نے گورنر کے بزنس ، سال کے شروع میں جاری کردہ ایک دوسری رپورٹ مثبت اثر ڈالے گی۔ اس

نیویگیٹر پروگرام کے لیے حمایت کا اعادہ کیا اور مزید آجروں کو اپنے ملازمین کی نگہداشت اطفال کی ضروریات کو  
میں، گورنر نے ان کارپوریشنوں کی مدد کے لیے بزنس نیویگیٹر   2023پورا کرنے میں مدد کرنے کی ترغیب دی۔ 

$ ملین کے عزم کا اعلان کیا جو اپنے ملازمین کی نگہداشت اطفال کی ضروریات کو پورا  1پروگرام بنانے کے لیے 
  کرنے میں دلچسپی رکھتے ہیں۔

  
نگہداشت اطفال ٹاسک فورس کے ماہرین نے علاقائی اقتصادی ترقیاتی کونسلز کے ساتھ مشغولیت کو بڑھا کر اور  

نگہداشت اطفال کی حمایت کیوں اور کیسے کی جائے اس بارے میں آجروں کے لیے ایک ٹول کٹ تیار کرکے ایک  
م کے قیام میں کلیدی شراکت داروں کے طور حسب استطاعت اور قابل رسائی اعلیٰ معیار کے نگہداشت اطفال کے نظا

)کیتھی ہوکول( نئے بزنس نیویگیٹر آؤٹ ریچ   Kathy Hochulپر آجروں کو شامل کرنے کی سفارش کی۔ گورنر 
 پروگرام اور ٹول کٹ کے قیام کے ذریعے ان سفارشات کو پورا کر رہی ہیں۔ 

  

https://gcc02.safelinks.protection.outlook.com/?url=https%3A%2F%2Flp.constantcontactpages.com%2Fcu%2F9WmECaP%2Fbusinessnavigator&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164241878%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=10hGFksKVkD6bZ%2B5t6%2Bm%2FZhMpDNA8eZwMUHuzdMkcYs%3D&reserved=0
https://gcc02.safelinks.protection.outlook.com/?url=https%3A%2F%2Focfs.ny.gov%2Fprograms%2Fchildcare%2Favailability%2F&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164265713%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=5204LUHpnhWP%2B3gBXrl4v17U4GhxGG2N64DDsggieeY%3D&reserved=0
https://gcc02.safelinks.protection.outlook.com/?url=https%3A%2F%2Focfs.ny.gov%2Fprograms%2Fchildcare%2Fccap%2F&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164279321%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=xJzhGkhKT1HzRExU%2FWWPt5AnF%2BQ9WtbvPC8AUh%2BUfME%3D&reserved=0
https://gcc02.safelinks.protection.outlook.com/?url=https%3A%2F%2Focfs.ny.gov%2Fprograms%2Fchildcare%2Fccap%2F&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164279321%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=xJzhGkhKT1HzRExU%2FWWPt5AnF%2BQ9WtbvPC8AUh%2BUfME%3D&reserved=0
https://gcc02.safelinks.protection.outlook.com/?url=https%3A%2F%2Focfs.ny.gov%2Fprograms%2Fchildcare%2Favailability%2F&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164292008%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=VoG8%2FT9ffRECS60BgQW9wXwJ8KR2voCuiIb%2FAVFwgwI%3D&reserved=0
https://gcc02.safelinks.protection.outlook.com/?url=https%3A%2F%2Focfs.ny.gov%2Freports%2Fchildcare%2FChild-Care-Availability-Task-Force-Report-2024.pdf&data=05%7C02%7CRicardo.Pelaez%40otda.ny.gov%7Cc1258ff51e4f428464ee08dd1940120d%7Cf46cb8ea79004d108ceb80e8c1c81ee7%7C0%7C0%7C638694485164306133%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=kn6P7GTgxel64Vd1K579GCWdDrzjL369AeUEmh2ZGv4%3D&reserved=0


ٹول کٹ میں کاروبار کے لیے ملازمین کی نگہداشت اطفال کی ضروریات کا تعین کرنے کے لیے معلومات شامل ہیں؛  
نگہداشت اطفال تلاش کرنے کے وسائل جن کا ملازمین کے ساتھ اشتراک کیا جا سکتا ہے؛ کاروباری اداروں کے لیے 

شت اطفال کی مراعات کی مثالیں جو کاروبار اپنے  دستیاب وفاقی اور ریاستی ٹیکس مراعات کی تفصیل؛ اور نگہدا
بشمول ملازمین کے بچوں کے لیے آن سائٹ نگہداشت اطفال بنانا یا  –ملازمین کو پیش کرنے پر غور کر سکتے ہیں 

 نگہداشت اطفال کا معاہدہ کرنا۔ 
  

ارلی کیئر اینڈ لرننگ کونسل کی  بزنس نیویگیٹر ٹول کٹ کی ڈیجیٹل کاپی کے لیے، بشمول اضافی وسائل، براہ مہربانی 
ریاست نیو یارک میں نگہداشت اطفال کی خدمات اور مدد کے بارے میں مزید معلومات کے لیے،  دیکھیں۔  ویب سائٹ

دیکھیں۔ وہ آجر جو آنے والی ذاتی ٹول کٹ   نگہداشت اطفال کی خدمات کا صفحہ  ویب سائٹ پر  OCFSبراہ مہربانی 
میں رجسٹر ہو    بزنس نیویگیٹر ٹول کٹ ریجنل لائیو لانچ ورکشاپس میں سے کسی ایک میں شرکت کرنا چاہتے ہیں وہ

  سکتے ہیں۔
  

ریاست نیو یارک کے ڈپارٹمنٹ آف لیبر کی کمشنر اور ٹاسک فورس برائے دستیابی نگہداشت اطفال کی شریک چیئر  
Roberta Reardon  ،قابل استطاعت نگہداشت اطفال میں سرمایہ کاری ان اہم ترین  )روبرٹا ریئرڈن( نے کہا"

سرمایہ کاریوں میں سے ایک ہے جو ہم نیو یارک کی افرادی قوت پر کر سکتے ہیں۔ بزنس نیویگیٹر نگہداشت اطفال 
کی ٹول کٹ اس بات کو یقینی بنانے میں مدد دے گی کہ کام کرنے والے والدین کو ان وسائل تک رسائی حاصل ہو جن 

انہیں اپنے چھوٹے بچوں کی مدد اور دیکھ بھال کرنے کے ساتھ ساتھ اپنے خاندانوں کا خرچہ اٹھانے اور اپنے کیریئر  
 Hochulکو بھی آگے بڑھانے کے لیے ضرورت ہے۔ میں تمام ریاست نیو یارک میں والدین کی مدد کرنے میں گورنر 

 )ہوکول( کی قیادت کو سراہتی ہوں۔" 
  

"بزنس نیویگیٹر نگہداشت اطفال )جان میکڈونلڈ( نے کہا،  John McDonaldریاست نیو یارک کے رکن اسمبلی 
ٹول کٹ، نگہداشت اطفال کے ان مسائل کو حل کرنے کی ایک اہم کوشش ہے جن کا ہمارے خاندانوں کو سامنا ہے۔  
  40روزمرہ کے اخراجات بہت سے لوگوں کے لیے ایک اہم مسئلہ ہے، اور نگہداشت اطفال اس کا ایک بڑا سبب ہے۔ 

ونے کے ناطے، میں خود جانتا ہوں کہ نگہداشت اطفال میں سرمایہ کاری  سال سے زیادہ عرصے سے ایک آجر ہ
بچوں، خاندانوں، کاروباروں اور معیشت کے لیے کتنے زبردست طریقے سے کارآمد رہتی ہے۔ اس ٹول کٹ کا جائزہ  

رتی ہے۔  لینا کاروبار مالکان کے بہترین مفاد میں ہے کیونکہ یہ آجروں کی اپنی ضروریات پورا کرنے میں مدد ک
نگہداشت اطفال معاشی ترقی کے لیے انتہائی لازمی ہے اور ہمیں اس بات کو یقینی بنانے کی ضرورت ہے کہ  

کاروباروں کے پاس اپنے ملازمین کی مدد کے لیے وہ سب موجود ہو جس کی انہیں اس احساس کے ساتھ کام پر آنے 
اور گورنر   OCFSہ ٹول کٹ فراہم کرنے کے لیے کے لیے ضرورت ہے کہ ان کے بچے کا خیال رکھا جا رہا ہے۔ ی

  کا شکریہ جو ریاست بھر میں دستیاب ہو گی۔" 
  

)ہیدر ملیگن( نے کہا،   Heather Mulliganریاست نیو یارک کی بزنس کونسل کی صدر اور چیف ایگزیکٹو آفیسر 
"بزنس نیویگیٹر گائیڈ ریاست نیو یارک بھر کے آجروں کے لیے ایک قابل قدر وسیلہ ہے۔ یہ کاروباری رہنماؤں کو 

اپنے ملازمین کی نگہداشت اطفال کی ضروریات کو مؤثر طریقے سے حل کرنے کے لیے قابل عمل حکمت عملی اور  
یہ نیو یارک کی افرادی قوت   –ین کی مدد نہیں وسائل پیش کرتی ہے۔ اس گائیڈ کا مقصد صرف کام کرنے والے والد 

  اور پائیدار ترقی کی معاونت کا معاملہ ہے۔"
  

"آج  )مارک ایگن( نے کہا،  Mark Eaganکیپیٹل ریجن چیمبر آف کامرس کے صدر اور چیف ایگزیکٹو آفیسر  
کاروباروں کو درپیش سب سے اہم دشواریوں میں سے ایک یہ ہے کہ کام کرنے والے والدین اور دیکھ بھال کرنے  

والوں کی اس طرح مدد کیسے کی جائے جس سے خاندانوں اور کام کی جگہوں دونوں کو تقویت ملے۔ یہ ٹول کٹ گیم 
ضروریات پورا کرنے کے لیے قابل عمل حکمت  چینجر ہے۔ یہ آجروں کو اپنے اداروں میں نگہداشت اطفال کی 

عملیاں، عملی ٹولز اور قیمتی وسائل فراہم کرتی ہے۔ اس طرح کے حل نافذ کرنے سے، کاروبار نہ صرف اپنے  
ملازمین کو کام اور زندگی میں بہتر توازن حاصل کرنے میں مدد دیتے ہیں بلکہ پیداواری صلاحیت کو بڑھانے، بھرتی  

برقرار رکھنے میں بہتری لاتے ہیں، اور خاندان دوست کام کی جگہوں کے طور پر ساکھ بناتے  کرنے اور کام پر 
  ہیں۔"

Brightside Up  کی ڈپٹی ایگزیکٹو ڈائریکٹرKeely Weise  ،ہمیں یہاں کیپٹل ریجن میں  )کِیلی وائز( نے کہا"
بزنس نیویگیٹر نگہداشت اطفال ٹول کٹ کے اجراء کی میزبانی پر فخر ہے، جہاں کاروبار اور خاندان یکساں طور پر  

افرادی قوت کی دشواریوں کے جدید حلوں کی تلاش میں سرگرداں ہیں۔ یہ ٹول کٹ ہمارے مقامی آجروں کے لیے ایک  
الے والدین کی مدد کے لیے قابل عمل حکمت عملیاں پیش کرتی ہے اور خاندان دوست  اہم وسیلہ ہے، جو کام کرنے و

  کام کی جگہیں تخلیق کرتی ہے جو ہماری کمیونٹی کو مضبوط کرتی ہیں۔" 
  

"بزنس  )میریڈتھ چمینٹو( نے کہا،  Meredith Chimentoارلی کیئر اینڈ لرننگ کونسل کی ایگزیکٹو ڈائریکٹر 
نیویگیٹر نگہداشت اطفال ٹول کٹ کا اجراء ریاست نیو یارک بھر میں آجروں اور خاندانوں کی مدد کے لیے ہمارے کام  

میں ایک اہم سنگ میل کی نشاندہی کرتا ہے۔ ہم اس اقدام کو کیپٹل ریجن میں شروع ہوتے دیکھ کر بہت پرجوش ہیں 
جاری رکھیں گے ہم آنے والے ہفتوں میں مزید علاقائی سطحوں پر اور جوں جوں ہم اس اہم کام کو ریاست بھر میں 

  افتتاحوں کے لیے پرامید ہیں۔"
  

  نے کہا، )جان راویٹز(  John Ravitzویسٹ چیسٹر بزنس کونسل کے ایگزیکٹو نائب صدر اور چیف آپریٹنگ آفیسر 
"ویسٹ چیسٹر بزنس کونسل کی قانون سازی کے حوالے سے اوّلین ترجیحات میں سے ایک ریاست نیو یارک کے  

نگہداشت اطفال کے نظام کے لیے ریاستی فنڈنگ اور آگاہی کو بڑھانا ہے۔ تمام آجروں کو، اپنے ملازمین کی ان کے  
د کے لیے ایک فعال کردار ادا کرنا چاہیے۔ بزنس  خاندان کے لیے محفوظ اور پائیدار نگہداشت اطفال کی تلاش میں مد 

  نیویگیٹر اس پر پورا اترنے کے لیے ایک اہم پروگرام ہو گا۔"
  

 ریاست نیو یارک کے دفتر برائے خدماتِ اطفال و خاندان کے متعلق 
ریاست نیو یارک کے دفتر برائے خدماتِ اطفال و خاندان کی جانب سے بچوں، خاندانوں اور کمیونٹیز کی سلامتی،  

دوامیت اور فلاح و بہبود کو فروغ دیتے ہوئے، نیو یارک کے عوام کی خدمت کی جاتی ہے۔ یہ ایجنسی خاندانی 
اطفال اور اطفال کی فلاح و بہبود کی خدمات کا ایک  معاونت، کم سنوں کے لیے انصاف، نوجوانوں کی ترقی، نگہداشتِ 

نظام فراہم کرتی ہے اور ایسے پروگرامز اور سروسز کی ذمہ دار ہے جن میں رضاعی نگہداشت، گود لینے کے عمل 
اور گود لینے کے عمل میں معاونت، بچوں کی تحفظاتی خدمات، بچوں اور خاندانوں کے لیے تحفظاتی خدمات، اور  

  غ افراد کے لیے تحفظاتی پروگرامز شامل ہیں۔زدپذیر بال

